
Қызылорда облысының 
еңбек саласындағы бақылау 
басқармасы басшысының          
 2018 жылғы 14 қыркүйектегі
№ 78-н/қ бұйрығымен бекітілген


Қызылорда облысының еңбек саласындағы бақылау басқармасының
еңбек қауіпсіздігі және еңбекті қорғау бөлімінің
ЕРЕЖЕСІ

I. Жалпы ережелер

 
1. Еңбек қауіпсіздігі және еңбекті қорғау бөлімі Қызылорда облысының еңбек саласындағы бақылау басқармасының құрылымдық бөлімшесі болып табылады.
2. Еңбек қауіпсіздігі және еңбекті қорғау бөлімі өз қызметінде Қазақстан Республикасының Конституциясын, Қазақстан Республикасының Еңбек кодексі, Әкімшілік құқық бұзушылық туралы кодексі, Кәсіпкерлік кодексі, Қазақстан Республикасының «Қазақстан Республикасының мемлекеттік қызметі туралы»,   «Сыбайлас жемқорлыққа қарсы  іс-қимыл туралы», «Әкімшілік рәсімдер туралы», «Жеке және заңды тұлғалардың өтiнiштерiн қарау тәртiбi туралы», «Қазақстан Республикасындағы жергілікті мемлекеттік басқару және өзін-өзі басқару туралы» Заңдарын, өз саласы бойынша құзіреті шеңберінде  реттейтін Қазақстан Республикасының заңнамаларын, Мемлекеттік қызметшілердің Әдеп кодексін,      ҚР Енбек және халықты әлеуметтік қорғау министрлігінің және Облыс әкімдігінің нормативтік құқықтық актілерін және осы ережені басшылыққа алады.
3. Еңбек қауіпсіздігі және еңбекті қорғау бөлімінің құрылымын, штат санын ҚР заңнамасында белгіленген тәртіппен басқарма басшысы бекітеді.  
	
	II. Еңбек қауіпсіздігі және еңбекті қорғау бөлімінің негізгі міндеттері,
функциялары мен құқықтары

Міндеттері:
	      
4. Қазақстан Республикасы еңбек заңнамасының сақталуын мемлекеттік бақылауды қамтамасыз ету;
5. Қауіпсіз еңбек жағдайларына құқықты қоса алғанда, жұмыскерлердің құқықтары мен бостандықтарының сақталуын және қорғалуын қамтамасыз ету;
6. Қазақстан Республикасы еңбек заңнамасының мәселелері бойынша жұмыскерлер мен жұмыс берушілердің өтініштерін, арыздарын және шағымдарын қарау болып табылады.

Функциялары:
		     
7. Қазақстан Республикасы еңбек заңнамасының сақталуын бақылауды жүзеге асыру;
      	
8. Қазақстан Республикасы еңбек заңнамасының орындалуын тексеруді уақтылы және сапалы жүргізу;
9. Қазақстан Республикасы еңбек заңнамасының анықталған бұзушылықтарын жою жөніндегі шараларды қабылдау мақсатында осындай бұзушылықтар туралы жұмыс берушілерді (олардың өкілдерін) хабардар ету;
10. Қазақстан Республикасының еңбек заңнамасын қолдану мәселелері бойынша жұмыскерлер мен жұмыс берушілердің өтініштерін уақтылы қарау;
11. Қазақстан Республикасы еңбек заңнамасының бұзылуына әкеп соғатын себептер мен мән-жайларды анықтау, оларды жою және бұзылған еңбек құқықтарын қалпына келтіру жөнінде ұсынымдар беру;
12. Еңбек қызметіне байланысты жазатайым оқиғаларды тергеп-тексеруге қатысу;
13. Еңбек заңнамасының бұзылу себептерін жинауды, талдауды және қорытуды жүзеге асыру, Қазақстан Республикасының еңбек заңнамасының бұзылуының алдын алу жөніндегі жұмысты күшейтуге бағытталған шараларды әзірлеу мен қабылдауға қатысу;
14. Қазақстан Республикасының еңбек заңнамасын қолдану мәселелері бойынша түсіндіру жұмысын жүргізу.

Құқықтары:

15. Жұмыс берушілерден, жұмыскерлерден (олардың өкілдерінен) өздеріне жүктелген функцияларды орындауға қажетті құжаттарды, түсініктемелерді, ақпаратты сұрату және алу;
16. Өз құзыретіне кіретін мәселелер бойынша түсініктемелер беру;
[bookmark: z1533]  	17. Еңбек қызметіне байланысты жазатайым оқиғаларды белгіленген тәртіппен тергеп-тексеру;
18. Қазақстан Республикасының еңбек заңнамасын бұзу, мемлекеттік еңбек инспекторларының актілерін жұмыс берушілердің орындамауы фактілері бойынша ақпаратты, талап қоюларды және өзге де материалдарды тиісті құқық қорғау органдарына және соттарға жіберу;
[bookmark: z1539]   	19. Қазақстан Республикасы еңбек заңнамасының сақталуын мемлекеттік бақылауды жүзеге асыру кезінде азаматтармен және жұмыскерлердің өкілдерімен өзара іс-қимыл жасасу;
      	20. Қазақстан Республикасының заңнамасында көзделген өзге де құқықтарды жүзеге асыруға құқығы бар.
      
III. Еңбек қауіпсіздігі және еңбекті қорғау бөлімінің қызметін ұйымдастыру
		
	21. Еңбек қауіпсіздігі және еңбекті қорғау бөлімі Қазақстан Республикасының заңнамалық актілеріне, ҚР Президентінің актілеріне, Қазақстан Республикасының өзге де нормативтік құқықтық актілеріне сәйкес өзінің негізгі міндеттері мен функцияларын іске асыру үшін қажетті өкілеттіктерді иеленеді.
	
	22. Еңбек қауіпсіздігі және еңбекті қорғау бөлімін Қазақстан Республикасынның заңнамасында белгіленген тәртіппен қызметке тағайындалатын және қызметтен босатылатын басшы басқарады.
	23. Еңбек қауіпсіздігі және еңбекті қорғау бөлімінің басшысы бөлімінің қызметіне жалпы басшылықты жүзеге асырады және бөлімге жүктелген міндеттердің орындалуы мен оның өз функцияларын жүзеге асыруы үшін дербес жауапты болады.
	24. Еңбек қауіпсіздігі және еңбекті қорғау бөлімінің басшысы Басқарманың басшысына бөлімінің құрылымы мен штаттық кестесі бойынша ұсыныстар береді.
	Бөлім басшысы:
	1) Бөлімнің жұмысын басқарады және ұйымдастырады, бөлім мамандарының шығармашылық, кәсіби жұмыс атқаруына қолайлы жағдай қалыптастырады;
	2) Басқарма басшысына бөлім туралы Ережені, бөлім қызметкерлерінің қызметтік нұсқаулықтарын бекітуге ұсынады;
	3) Бөлімнің ұзақ мерзімді және ағымдағы жоспарларын әзірлейді, орындалуын қадағалайды;
	4) Бөлімнің жергілікті мемлекеттік органдарымен өзара жұмыс қарым-қатынасын үйлестіреді.
	25. Еңбек қауіпсіздігі және еңбекті қорғау бөлімінің құзыретіне кіретін мәселелер бойынша бөлімнің атынан басқа құрылымдық бөлімшелерге, мемлекеттік органдарға жіберілетін құжаттарға құрылымдық бөлімшенің басшысы, ал ол болмаған жағдайда оны алмастыратын адам қол қояды.
	  
